
 
 

 

 3تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۹۰/۵۰/۳۲۰۲                  پوهندوی آصف بهاند 

 

 په اوسني فرهنگي بهیر کې 
 

 د استاد عبیدالله درویش دُراني دریځ 
 

 لومړۍ برخه 
 

 
 

 لۀ زړۀ ورپسې ژاړم  ،يوزړۀ مې درد ک
 ورپسې ژاړم  ،ان چې مې وي مـړۀـدښمن

 

 شریک کړم انۀ دې د هر چا په غم ـتـلـیـب
 سې ژاړم ـې او زۀ ورپـل دروم ــار د بــی

دا ځل خبره او بحث پر ژوندیو دی، پر داسې ژوندي چې ډېر خلک په ځان پسې وربولي او د اشعارو پیام او رڼا یې 
داسې کشش لري چې ډېر خلک ورپسې روان دي، دی په ریښتیا سره درویش دی او لکه رحمان بابا قلندر مشربه او  

ویشي او له نورو سره د هغوی په غمونو کې ځان  په ساده کلام سره د زړونو خبرې کوي، انساني مینه ــ عاطفه  
شریکوي. اوسنی بحث مو د پښتو ژبې پر معاصر شاعر استاد عبیدالله درویش دراني باندې دی. دی د انساني عاطفې  

 مبلغ او په ساده کلام سره د مینې استازی او لارښونکی دی.  
 

درویش دُراني ته هر لقب او نوم چې ورکول کېـږي، هغه د دې په وجه دی چې ده لوی او اړین انساني افکار د ساده  
کلام په قالب کې خپلو لوستونکو او مخاطبینو ته وړاندې کړي دي. د همدې هنر له برکته، درویش ته د اوسنیو 

 پښتنوشاعرانو په لومړي صف کې ځای او دریځ ورکړل شوی دی.  
 

خور  ندا د انساني عاطفې وروستی حد دی، د درویش صاحب په دې دوو بیتونو کې انساني عاطفه او درد داسې ا
 شوی دی: 

 لۀ زړۀ ورپسې ژاړم  ،يوزړۀ مې درد ک
 ورپسې ژاړم  ،ان چې مې وي مـړۀـدښمن

 
 م شریک کړم ـۀ دې د هر چا پۀ غـلتانـېـب
 سې ژاړم ـي او زۀ ورپـل دروم ــار د بــی

 
درویش په نرمه ژبه خپلو مخاطبینو ته د نویو انځورونو په چوکاټ کې داسې څه په مخکې ایښي دي، چې هر کلمه  
او هر بیت یې په ټولنه کې د شته واقعیتونو څرگندوی گڼل کېـږي. د درویش دراني په اشعارو کې مینه، امید، د نرم  

دی او له انسان سره د مینې درس په کې ورکول  مزاجۍ په چوکاټ کې د شعري موسیقیت په وزرونو الوت کړی  
کېـږي. درویش د یوې جگړه ځپلې ټولنې په منځ کې د عدم تشدد کچکول غاړې ته اچولی دی، د جگړې پر ضد یې 

 احتجاج کړی دی او انسانان د سولې دایرې ته وربولي: 
 

 لمن مې ډکه ده لۀ کاڼو خو څوک نۀ پرې ولم 
 عادت د غــرۀ لـرم زۀ و کې دا یـو  ـونـپۀ عادت

 
 لیکلي دي:  داسېښاغلي نور سعید د درویش دُراني د شخصیت او اثارو په باب 

 

کې له وطن او ولس سره درد او خواخوږۍ ډک  د دروېش دراني د شعر روانه او بې تکلفه ژبه، د ده په نثر او نظم  »
احساس د دې لامل شوي، چې نژدې هر لوستی پښتون یې تر څه نه څه حده له اثارو سره اشنا شي او سندرغاړي یې 

 ..« .شعرونه زمزمه کړي
 

ي، درویش دُراني په خپل شعر کې د ژوند په باب خبرې کوي، انسانیت ته ډېر ارزښت قایل دی او تبلیغ ورته کو
وطني او تاریخي مسایلو ته په کې ځای ورکوي، د خپلو ټولو لیکنو او تخلیقاتو په ترڅ کې په ساده ژبه په نرمۍ سره 

 د پورتنیو یاد مسایلو په باب خپلو لوستونکو او مخاطبینو ته په مهارت سره ذهنیت ورکوي.  
 

 د درویش دُراني بیوگرافي: 
 

د دورویش دُراني د بیوگرافۍ په باب ډېر لږ څه زما له نظره تېر شوي دی، خو په ویکیپېدیا کې یو څه خبرې پرې  
 راغلي دي:  داسېد درویش دُراني د پېژندنې په باب شوې دي، هلته  

 

 »دروېش درانی 
 

په مرکز کوټه کې ژوند کوي،   بلوچستان ایالت چې دا مهال د (Darwesh Duranai)په انگرېزي:   دروېش درانى
 په اصل کې د کندهار د گلستان د سیمې دى. 

 

 مخینه 
 

دروېش درانی که څه هم په سهیلي پښتونخوا کې زېږېدلی دی، خو په اصل کې د افغانستان د کندهار ولایت د ارغستان 
 اوسېدلې ده. ولسوالۍ څخه یې کورنۍ هلته کډه شوې او هملته 

 وروستۍ غمیزه یې په پوره هنر سره انځور کړې ده. افغانستان دروېش درانی یو له هغو شاعرانو څخه دی چې د
 

 زده کړې
 

انگلیسي ژبه کې ماسټري لري، په پښتو ژبه کې یې ستوري په لمن کې، په کاڼي کې هنداره او  درویش درانى چې په  
هوا او څراغونه مشهورې شعري ټولگې دي. د شعر تر څنگ یې د پښتو شعر د عروض په باب هم کتاب چاپ کړى  

 دى. 
 

 کورنى ژوند 
 

ز کال  ۲۰١١درانى د دروېش دراني وروڼه دي. د  ډاكټر عبدالباقي درانى او د اردو ژبې تكړه شاعر ډاكټر عصمت  
 مه د ښاغلي دروېش مور په حق ورسېده.۳١د مارچ په 

 

 ویاړ غونډې
 

مه په ننگرهار کې غونډه جوړه شوې وه، چې مډال هم ورکړل  ١۹ز کال د نومبر په  ۲۰۰٦د دروېش دراني په ویاړ د  
 شو.

 

 شاعري 
 

د حالاتو انځورگري په پوره هنر سره شوې ده. اضافي خبرې نه    د دروېش شعرونه پېچلي نه دي، په اکثرو کې یې
 کوي او د غزل تر څنگ یې نظلمونه ډېر له پیغام او درد څخه ډک دي. 

 

 چاپ اثار
 

 شاعري 
 

 اغزنه لاره  .1
 زخمي لاسونه  .2
 هوا او څراغونه  .3
 ستوري په لمن کې .4
 په کاڼي کې هنداره .5
 په ناورین پسې ناورین  .6
 دا بوټي به لونگ شي .7
 

 نثر 
 

 پښتو عروض« .1
 

 بیا نور

